
8 Egunkaria 

«Nazio-estatuaren eredua errepikatu 
nahi badugu. ez dugu irteerarik» 

ETIKA. Etika, politika eta bakearen arteko uztarketa esanguratsuaz mintzatu zen atzo 
Jose Maria Setien gotzaina, Euskalerriaren Adiskideen Elkartearen eskutik 

Pello Urzelai I DONOSTIA 

O
rdenamendu juridiko
politikoaren balizko al
deketari begira hitz 

egin zuen atzo Jose Maria Se
tien gotzainak atzo Donostian. 
Gogoeta luzea eta nabardurez 
josia plazaratu zuen Setienek 
Etika, politika eta bakea Euskal 
Herrian gaur izenburupean, 
Euskalerriaren Adiskideen El
karteak gonbidaturik, Donos
tiako Kutxako areto betean. PO
litika etikaren ikuspuntutik az
tertzearen zuzentasunaz abiatu 
zen, estatuaren zereginaz eta 
guztion ongiaz aritu zen ondo
ren eta estatuaren nazio anizta
sunaren arteko loturaz hainbat 
gogoeta egin zuen hitzaldiaren 
amaieran, bidean hainbat kon
tzeptu argitzen saiatu zen bitar
tean. Amaierako gogoetak Eus
kal Herriaren egungo egoera 
politikoarekin lotuta zeuden, 
hain zuzen, ordenamendu poli
tiko-juridikoaren aldaketa au
kerarekin (Setienek proposa
men zehatzik aipatu ez bazuen 
ere). 

Setienek behin baino gehiago 
nabarmendu zuen Euskal He
rriaren aniztasuna «sakona» 
dela, baita nazio ikuspuntutik 
ere . «Aniztasun nazionalaz» 
hitz egin zuen. Eta aniztasun 
hori kontutan hartuta ohartara
zi zuen estatu eredu batzuen ar
rriskuaz . Burujabetza nazio 
aniztasunaren zerbitzuan j ar
tzearen alde agertu zen, «estatu 
nazionalistak sortzeko tental
dian erori gabe». Estatuak edo
ta edozein burujabetzak «nazio
nalitate bakoitzeko eskubide zi
bikoak» bermatu behar 
lituzkeela argudiatu zuen. «Su
biranotasunak, edozein izanik 
ere gauzatuko lukeena, errelita
te soziala osatzen duten gizaba
nakakoen eta kolektiboen oina
rrizko giza-eskubideen zerbi
tzuan egon behar du», gehitu 
zuen aurrerago. Hitzaldia amai
tutakoa entzule batek egindako 
galdera bati erantzunez argiago 
azaldu zuen. «Nazio anitza izan 
arren, nazio bakar baten isla 
den estatuaren eredua» gaindi
tuta iritzi ondoren etorkizunari 
begira honako oharpena egin 
zuen: «Eredu hori errepikatu 
nahi badugu ez dugu irteera
rik». Galdera herri kontsulta bat 
egiteko eremuaz izan zen. Hori 
zehaztu aurretik galdetu beha
rrekoa eta galdera horren bidez 
lortu nahi dena argitu behar 
dela erantzun zuen. 

Bakea politikaren helburutzat 

Jose Maria Setien gotzaina, Euskalerriaren Adiskideen Elkarteak antolaturiko hitzaldiaren hasieran. 

jo zuen Setienek, «bakea giza
elkarbizitzaren eskaera etikoa 
delako». Halaber, politika guz
tion ongiaren zerbitzuan bada
go ez du ahaztu behar bakean 
oinarritu behar dela, Setienen 
iritziz. Ildo beretik, beharrizan 
etikotzatjo zuen askatasunaren 

JOSE MARIA SETIEN (Gotzaina) 

benetako eskubidea. Aurrera
go, pentsamendu askatasuna
ren ikuspuntutik egungo orde
namendu juridiko-polititikoen 
«izaera demokratikoa» zalan
tzan jartzen dela ohartarazi 
zuen. «Aniztasun horretatik 
eragindako haustura ezin izan-

«Subiranotasunak, gauzatuko lukeena edozein izanik 
ere, errealitate soziala osatzen duten 
gizabanakakoen eta kolektiboen oinarrizko giza 
eskubideen zerbitzuan egon behar du» 

«Subiranotasuna nazio aniztasunaren alde jarri behar 
da, estatu nazionalistak sortzeko tentaldian erori 
gabe» 

«Beharrezkoa izango da denok biltzen duen 
elkarrizketa, zeinak aldaketaren premia eta beharra 
deskubritzen lagunduko duen» 

go da bateragarria herri baten 
zatiketa politikoarekin, zeinak 
bere ezberdintasunen gainetik 
bere batasun identitarioari eutsi 
nahi dion», azaldu zuen. 

Azkenik, bakearen helburua 
gogoan izanik adostasun eta ir
tenbideen bilaketari beharrez
ko iritzi zion, aldaketa institu
zionala «aldaketa sozialari» 
egokitu behar zaiola gogorara
ziz. Halaber, «denok biltzen 
duen elkarrizketa» ezinbeste
koa izango dela gogoratu zuen. 

Hitzaldia osorik argiratzeko 
asmoa agertu zuen Jose Maria 
Urkia Euskalerriaren Adiskide
en Elkarteko lehendakariak hi
tzaldiaren hasieran. Aurkezpe
na Maria Angeles Larrea aipatu 
erakundeko lehendakari ohiak 
egin behar zuen, baina ezin izan 
zen egon osasun arrazoiak zire
la medio eta harek prestaturiko 
agurra Emilio Mujika elkarteko 
Bizkaiko lehendariak irakurri 
zuen. Entzuleen artean, elkarte
ko bazkide ugarirekin batera, 
Ramon Labaien eta Luis Mari 
Mujika idazlea izan ziren. 

2002ko azaroaren 13a 

pp 

Quebeceko 
ereduaren alde 
dagoen argitzeko 
eskatu dio 
Aznarrek PSOEri 

Agentziak I MADRIL 

PSOE Quebeceko ere
duaren alde dagoen ala ez 
jakin nahi du Jose Maria 
Aznar Espainiako Gober
nuko presidenteak, Odon 
Elorza Donostiako alkate
ak (PSE-EE) eredu hori 
Euskal Herrirako egokia 
izan daitekeela esan eta 
gero. Adierazpen horie
kin «Estatu eredua zalan
tzan jarri» izana egotzi 
zion Elorzari Aznarrek, 
eta azalpenak eskatu ziz
kien PSOEko goiburu ei. 

Aznarrek dioenez, he
rritarrek eskubidea dute 
PSOEren asmoak ezagu
tzeko; horrela, «PSOEren 
Estatu eredua» zein den 
argitzeko eskatu zuen, 
joan zen astean egin be
zala. Jaime Mayor Oreja 
Eusko Legebiltzarreko 
PPko presidentearen ara
bera, «kezkagarria» da 
Elorzak «beti tesi nazio
nalistekin bat egitea». 

Mayor Orejak dio 
«burugabekeria» 
dela Setien 
Ibarretxeren 
aholkulari izatea 

Agentziak I MADRIL 

Jaime Mayor Oreja Eus
ko Legebiltzarreko PPko 
presidenteak atzo adiera
zi zuenez, «burugabeke
ria» da Jose Maria Setien 
Donostiako gotzain ohia 
Juan Jose Ibarretxe EAE
ko lehendakariaren ahol
kulari izatea. El saqueo de 
Euskadi liburuaren aur
kezpenean esan zituen hi
tzok, Madrilen; ETA eta 
EAJ lotzen ditu liburu ho
rrek, besteak beste. 

El Correo egunkariak 
igandean argitaratu zue
nez, Setien Ibarretxeren 
«aholkulari taldean» da
go, beste bederatzi per
tsonarekin batera, eta hiru 
hilean behin biltzen dira. 
Mayor Orejaren ustez, 
«ez da harritzekoa», baina 
hori ez da «leku apropose
na». Leopoldo Barreda 
PPko eledunaren hitze
tan, berriz, «EA, Batasuna 
edo Elkarriri lotutako ele
mentu erradikalak gailen
tzen dira» talde horretan. 


